
Ikerketa 
Amasa Villabona ko errebote 
plaza berritzeko erizpideen 
txostena 
Laburpena. Amasa Villabonako errebote plazak izan 
ditu bere historian zehar aldaketa sakonak jasotzeko 
arriskua. Arriskua, bertan pilota jokoa jolastu ahal 
izateko aukera galdu daitekeelako. Pilota jokoak 
herrian duen historia kontutan izanda, mantendu ahal 
izateko aukera paregabea izan daiteke, errebote 
plazaren berrikuntza duina egitea, bertan pilota 
jokoaren historia errespetatuko delarik.

 
 

1- Sarrera 
 

Eskatzailea: 
 
Amasa Villabonako Udala, Erreboteko plaza zaharra s/n Amasa Villabona 20150 Gipuzkoa 
943692100 P-20008100Fwww.villabona.eus CIF: P-2007600F 
 
Aurrekariak: 
 
Amasa Villabonako udalak Errebote plaza berritzeko egitasmoa egin aurretik, honi buruzko 
txostena eskatu du, plaza honen aurrekariak eta gaur egungo egoeraren elementu 
bereizgarriak adierazteko, kontutan izanda, “errebote plaza” izenak, udalak joko honekiko duen 
sustraia adieran jartzen duela Amasa Villabonako herrian. 

 

 
1881 Amasa Villabonako plaza handitzeko egitasmoa 

mailto:dco1971@gmail.com
http://www.villabona.eus/

2- Aztertutako bibliografia: 
 

Historia de la Pelota en Villabona. 
Aiurri aldizkaria. 
Lekukotzak, errebotea, amasa villabonako argitalpena. 
Jon Chavarri Sarasua ren EHU tesia ikerketa. 
Gipuzkoko artxiboa (argazkiak). 
Luis Peña Ganchegui artxiboa. 
Daniel Carballo Ostolaza ren EHU tesia ikerketa. 

 
2- Aztertutako agiriak: 

Udal artxiboko agiriak. 
 
3- Azterketa: 
 

Lehen azterketan, errebote plazaren historia aztertuko da, bertan plaza honek izan duen 
garapena ikus bait daiteke. Honetarako Jon Chavarri Sarasuaren1 ikerketan azaltzen den Amasa 
Villabonako plazari egindako azterketa zabala erakutsiko dugu.  
 
 

 
                                                           
1 Chavarri Sarasua, J 2016 Tesis doctoral EHU. “La alargada huella de la Plaza de Pelota. Permanencias y procesos de 
transformación en la trama urbana de las villas guipuzcoanas”.  https://addi.ehu.es/handle/10810/20580 
 

https://addi.ehu.es/handle/10810/20580

Laburbilduz eta Amasa Villabonako plazaren antzera, gure lurraldean, eraikinen eraiste egokitze 
eta espazio publikoan jokoan aritzeko debekuak edo pilota plazak egokitzeko eskaerak etab. 
kontutan izanda, errebote jokoa pilota jokoetan indartsu zegoen garaia XIX mendeko azken 
erdialdetik, XX mendeko erdialde arte izango da. Garai honetan Gipuzkoako hainbat herritan 
bezala, Luzeko jokotik (bote luzea eta guante laxoa) errebote jokoetara igaroko da. XIX mende 
amaieran, ble (pleka) a indartsu sartuko da pilota plazetara eta honek frontisen handitzeak 
(altueran) eta ezker paretak eraikitzera (Oñatiko pilota plaza, Durango, Errenteria, Ategorreitako 
jai alaiaren antzera….) bideratuko ditu ordurako pilota plaza irekiak. 
 
Botarria, sakarria eta botiloa 
Luzeko jokoen berezitasuna, botarriaren (sakarria edo sakerako erabiltzen den harrizko 
mahaitxoa edo aulkia, finkoa hau) kokapena plazaren atzeko lerroan kokatzen dela eta 
errebote pareta (baldin badago) beste aldean kokatzen delarik. Errebote jokoan aldiz, 
botarriaren ordez, botiloa (egurrezkoa eta mugikorra), errebote hormatik 32 metrotara 
kokatuko da. Botiloak ez du plazaren erabilera mugatuko, partida bukatzean, plazatik kenduko 
bait da. Amasa Villabonako plazan gordeta dute aintzinako sakarria, iparraldeko errebote 
pareta edo etxeen mehelinaren azpian. Botiloa, Behar-zana elkarteak gordeta izango du, 
partida egunetan, plazara ekarriko dutelarik. Esan beharra dago, Behar-zana elkartea, errebote 
plazaren atzean kokaturik zegoela, gaur egun, elkarteak lokal berri du, plazatik zertxobait 
urrunago. 

Errebote paretaren ertz batean sakarri edo botarri zaharra dago eta Pedro Yarza Masa Villabona 
tar, XIX mendeko punta bolea  (joko garbi) eta errebote jokalari haundiari omenaldia. 
 

 
Behar zana elkartean dagoen botilo zaharra. Gaur egun berria erabiltzen dutelarik. 
 
Pilotalekua 
Eraiste garrantzitsuenetan, errebote plazan zegoen ezker hormako pelotalekua aurki dezakegu. 
Pelotaleku hau, blean aritzeko erabilia izanda, etxeen eta errebote paretaren jarraipena izango 
zuen ezker pareta izango zuen bereizgarri. Errebote plaza eta blean aritzeko frontoiaren 
moldaera hau, Beasain, Tolosa, Amezketa, Zumaia, Amasa Villabonako herrietan aurki 
genezake. Gaur egun denak eraldatuak. XIX mendeko tipologia zela izan daiteke, ordurako hiru 
pilota jokamolde nagusienak, jokatzeko prestaturik zeuden plazak bait ziren, luzean, errebotean 
eta blean. 

1997 urtean, errebote plaza eta frontoia, gaur egun eraitsia. 
 

 
Pilotalekuak zuen errebotearen aztarnak, kalea errebote plazatik gordetzen eta babesten badu ere, errebote jokorako 
ez duen eginkizun berezirik, kontutan izanda, joko garbira jokatzeko edo errebotean jokatzeko ez duela 
erabilgarritasunik. Erizpide urbanistikoen arabera eraldatu daiteke. 
 
Estalkiak eta kioskoak 
Aurrekarietan aipagarria da, udalak abere feria gauzatzeko proposatutako kioskoa egiteko 
asmoa, errebote jokoa berreskuratzen ez zuten bitartean, ezin zehaztu hau egiteko asmo serioa 
zen edo ez, baina, gauzatzen bada, plazaren pilota erabilera mugatuko luke, joko zuzenak 
jokatzeko ezinezkoa izango litzatekelako.  Gaur egun pilota plazaren eremua errespetatu da eta 
berdura plaza zeharka dagoen kalean kokatzen da, urtetan estalkia aldatuz joan bazaio ere, 
eremuak erabilera mantentzen du. 
 
Berdura plazaren estalkia berritzeko lehiaketan parte hartu zuen Luis Paña Ganchegui 
arkitektoaren berdura plazaren estalkiaren proposamenean, gaur egun eraitsia dagoen 

frontoiaren estalkiraino luzatzea ere proposatu zuen, errebote jokorako plaza zeharo mugatuko 
lukeen estalki batekin. 
 
Beraz, errebote jokoa, bote luzea, guante laxoa eta joko garbi jokorako baldintzetako bat, plaza 
irekia eta estali gabe behar duela izango da, baldin eta joko hau mantendu nahi bada Amasa 
Villabonako herri erdian.  
 
Villabonako pilotaren historia liburuan aipatzen da, errebote plaza berri baten egitasmoa, 
Amasa Villabona herriaren kanpoaldean eraiki beharrekoa, gaur egun arte gauzatu gabea 
dagoena. 

Pretila petrila 
Pretila, pilota plazen berezigarri eta muga izan da, euskal herriko pilota plazen egitura ostazeko. 
Pilotasorotik pilota plazara igarotzeko prozesuan, plazaren inguruko hiritartze bidean, pretilak, 
muga ezarri du eta ikusleentzako egonleku eta barrera edo grada xume gisa egin du. Pretila 
gaur egun ea desagertu da plazatik, berebilen eta plazarako irisgarritasuna bermatzeko bidean. 
Hala ere, pilota plazaren babesa eta esanahiarekin lotuta dagoenez, pretila berreskuratzea 
esanguratsua litzateke, pilotaren historia eta errebote plazaren memoriaren izenean. 
 

 
1948 Sakean botiloa, atzean pretila eta berdura plaza edo estalkia.  
 
Babes Sarea 
Gaur egungo errebote eta luzeko pilota plazak, herri erdialdean kokatuta badaude, bereziki, 
kirol ekipamendua ez den espazioetan eta oinezkoen edo bizitoki diren eraikinez inguraturik 
dauden lekuetan (Amasa Villabonaren, Oiartzun, Zubieta, Oiz, Doneztebe etab antzera), eta 
kontutan izanda pilotak xisterarekin botata hartzen duen abiadura eta indarra, ohikoa da, kable 
batetik zintzilikatuko duten sare bat jartzea. Sare honen altuera bataz beste 4 -5 metrotako 
altuerako izan daiteke. Pilotaren hegaldiak altuera haundiagoa hartu dezake, baina 
arriskutsuenak diren pilotakadak, altuera bajuetara joaten direnak izan daitezke, beraz hor dago 
oinezkoentzako arriskua. Beraz, eta errebote jokoa mantenduz gero, babes sistema bat 
egokituta beharko luke, gaur egungoa aldatuz gero. 

Lurra 
Plaza gehientsuenak zorua edo lurra, zanpatutako lurrezkoa izan ohi zuten. Denborarekin, 
harrizko, adokinezko edo hormigoizko izan direlarik, plaza gehientsuenen hiri garapen 
nagusiena. Pilota jokoa mantendu duten plazena aldiz, grava eta portlanezko lur drenagarriak 
eta bukatzeko asfaltozko lur ilunak erabili izan dira. Azken hau ura xurgatzeko eta mantenu 
lanetarako duen erraztasunagatik. 

 
1915 lurrezko plaza eskuinaldera pretila eta azoka. 

1948 grabazko plaza 
 

 
1970 grabazko plaza. Botiloa kokatzeko hormigoizko edo harrizko eremua bereizgarri, errebote 
paretetik 32 metrotara araudiak dioen moduan. 
 
Gaur egungo errebote plazetan badira orokorrean bi lur moeta. Zabalduena asfaltuzko lurrezko 
plazak dira, kontutan izanda, gaur egungo plazetan autoak sartzea baimenduta dagoela, 
serbitzu eta aparkaleku gisa erabili ohi delako, edo gehientsuenetan, festa, azoka edo bestelako 
erabilera anitzetarako lur egokia delako. Aurrekari modura, Zubieta eta Oiartzungo errebote 
plazak, lehena grabazko lurra eta bigarrenak ondar zanpatua izango lukete, duela gutxi arte, 
hauek ere, asfaltora aldatu dituzte, jokorako eta plazaren mantenurako zituzten arazoak medio. 

Euroarekin, asko tardatzen bait du lehortzen. Asfaltora pasa dira biak, zubietako kolorezko 
asfaltora, Senperekoaren gisa, eta Oiartzungoa asfalto beltzez, Sara (plaza zaharra), Hendaia, 
Ainhoa, Baigorri edo Iruritakoaren antzera. Badira oraindik, errebote jokorako bakarrik 
erabiltzen diren plazak, non Bidart, Sara (plaza berria), Hazparnen, graba mantentzen dutelarik, 
plaza hauek oraindik pilotarako bakarrik erabiltzen diren ekipamenduak direlako. 
 

 
Zubietako pilota plaza berritua, lur kolorezko asfaltoarekin. 
 
Asfaltozko materiala ez da oso duina herriko plaza nagusiarentzat, hala nola inguruko eraikinen 
garrantzia edo materialak, kalitate maila altuagoa baldin badute. Kontutan izanda, hiri erdiko 
plazarik esanguratsuena izan daitekela Udaletxea kokatzen delako. Kontutan izan behar da 
Zubietako errebote plazaren berrikuntzan, Gipuzkoako Ondare teknikariek, berrikuntzarako 
asfaltoa ez zutela material duina zenik onartzen, kontutan izanda Santiyo elizaren alboan 
dagoen plaza babes katalogo barruan dagoela. Bertan harrizko edo hormigoizko akabera 
proposatu nahi zen. Material hauek, egokiak dira plaza baterako baina pilota jokorako 
bizkorregia izan daitezke eta bereziki, ura drenaitzeko gaitasunari dagokionez asfaltoa litzateke, 
erosoena, zer esanik ez pilotaren bote edo punpa duen eragina kontutan izanda. 
 
Material berriak 
Hormigoizko adokinak baditu kolore asko, irristakortasunari dagokionez egoki funtzionatzen du 
eta junta itxiarekin eginda (hau da morteroa bistan ez dagoela), pilotaren botea ere bermatu 
daiteke. 
Leitzako plazaren zati bat, harrizko adokinez eraikita dago, autoak igarotzen diren lekuan eta 
beste zatia, hormigoizkoa da. 2016 ko Euskal herriko bote luzea finala bertan jokatu zen eta 
adokinen artean hondarra botatzeaz gain, une batetan jauzi zen euriteak, hormigoizko aldea 
oso irristakorra bilakatu zuen. 
Hormigoizko adokin hauek, ura dreinatzeko gaitasuna izateaz gain, badute CO2 jasotzeko 
gaitasuna ere. Asfaltoa baino duinagoa eta hormigoia edo harria baino seguruagoa 
irristakortasunari dagokionez. 

Leitza ko pilota plaza, hondarra, erratzak eta ura jaso ezin. 

 
 

 
Berastegiko pilota plaza berrituaren inaugurazioan bote luzea erakustaldia. Harrizko lurra. 

Aitzuri pilotaleku kanpoko hiritartzea, hormigoizko adokinak CO2 xurgatzen duela dio ezaugarri teknikoak, eta akabera 
eta kolore egokiak ditu, errebote eremuak zehazteko. 

 
Losa lisa sin bisel sobre solera de hormigón armado, para paso de vehículos. 

Adokinen koloreekin, sakeko eremua zehaztu daiteke, bai eta errebote eremuko espazio 
desberdinak, kontutan izanda errebote jokorako eskasak edo arraiak plazako lurrean 
markatuta azaldu beharko luketela. Kolore desberdinekin lortu daiteke hau. 
 

 
JR Basterrak marraztutako errebote plaza, bertan azaldutako distantzietatik sakeko distantzia, sakeko eskasen eremua, 
pilota plazaren zabalera eta errebote eremukoa lirateke Amasa Villabonako plazan errespetatu daitezke bakarrak, 
kontutan izanda, errestoko eremuak 38 metro bakarrik dituela (eta ez 68m krokisak dioen bezela), plazetatik 
txikienetarikoa delarik. 

 
 
4. Irizpena eta ondorioak 

Beraz, gaur egun arte heldu zaigun errebote plazaren elementu bereizgarriak, hauek 
izan daitezke: 
 

- Frontisa (joko garbi – edo eta plekan aritzeko) – errebote pareta, mehelinak 
osatzen duena. 

- Errestoko errebote pareta, mehelinak osatzen duena. Bertan dauden lehioak 
mantendu daitezke, hauen babesa errespetatzen bada. Materiala ere hobetu 
daiteke, gaur egungo pintura eta mortairuzko materialak ordezkatuz. Harrizko 
akabera duen edozer duintasuna gehiagotuko lioke eta hormak, erresistentzia 
handituko luke. Hala ere, jabego pribatuaren kudeaketa, bizilagun 
elkargokideen erabakiaren arabera izango dela ere garbi dago. 

- 70 x 16,5 m tako espazioa, errebote jokoa gauzatzeko. Plazak ea 90 metro izan 
daitezke, baina gaur egungo egoerak ba du Amasa Villabonaren historian 50 
urte baino gehiago dituen nazioarteko errebote txapelketa, eremu honetan 
jokatu dena. Bereizgarritako bat, batzuetan eta taldeen erabakiaren arabera 
5eko taldeek, errestoan bi xisterarekin jokatu dezaketela, hiru xisterarekin 
jokatu ordez, plaza txikiak ez bait du hirugarren xistera beharrik izaten, 
defendatu beharreko eremua ea sakekoa bezain motza delako. 

- Sakeko Errebote paretatik 32 metrotara dagoen botiloa kokatzeko lauki 
bereizgarria, botiloa bertan kokatzeko. 

- Botiloko 32 metroko lerroa, pilota plaza bitan banatzen duen eskasa edo lerroa 
delako. 

- 5 x 5 eko errebote eremua eta 5m tara 16,5 metro zabaleko lerroa, sakeko falta 
edo arraia edo kintze bereiziko dituen lerroa. 

- Sakeko errebote paretako 5 metrotako distantziara dauden lerroak. 
- Pretila edo petrila. Pilotaplazen bereizgarri bat da. Hauen neurriak (altuera, 

eserleku mailak edo luzera), plazaren erabileraren arabera mugatu daitezke. 
Pretila plazaren bi aldetara egon daitezke. 

- Lurraren materiala aldatu daiteke, errebote plazaren hiostorian ikusi den 
bezela. Material berriek, gaur egungo materialen kalitatea mantendu beharko 
du, ur dreinatze eta irristakortasunari dagokionez, jokoa bertan gauzatzeko 
bermea mantendu dadin. 
 

 
1/5000 Gipuzkoako foru aldundiko Amasa Villabona txoribista ikuspegia. 

5. Proposamena 
 
Pilota plaza baten baldintza nagusia, hiri ekipamendu edo altzairuak (argiteria, 
eserlekuak, estalkiak, landaretza) joko eremutik kanpo izatea izango litzateke.  Joko 
eremua bereizteko lerroak, pinturarekin izan ordez, adokin edo adreiluzko lerroekin 
egin daitezke,  pinturaren lerroak ez diote plazari ezer berezirik eskaintzen eta. 
Sakeko botilo eremua eta bi errebotetako 5 metrotako eremuak ere material edo 
kolore desberdineko hormigoizko adokina ere erabili daiteke, lerroaz gain, eremuaren 
garrantzia bereizteko. 
 
 
 
Amasa VIllabona 2018 uztailak 04 
 
 
 
Daniel Carballo Ostolaza, zumaia 1971 
peritua 
arkitekto dr “implantacion del juego de pelota en los centros historicos” 
pilota plazen ikerlaria 
maparkitektura@gmail.com 
690020822 

 
 
 

 

mailto:maparkitektura@gmail.com



